
Потпишан Меморандум за разбирање за унапредување на развојот на работната 

сила 

 

На 23 ноември 2009, беше потпишан Меморандум за разбирање помеѓу државниот 
универзитет Св.Климент Охридски, Битола (УКЛО) и Корпорацијата Карана како 
имплементатотр на УСАИД Проектот за конкурентност.  Потпишувањето на 
Меморандумот го означува почетокот на заедничките заложби за поддршка на 
унапредувањето и спроведувањето на развојот на работната сила, вклучително 
практикантската работа, вработувањето, обуките и сертифицирањето, како и 
партнерствата помеѓу индустријата и образованието.  Целта на овие програми е да се 
намали јазот помеѓу понудата и побарувачката на квалификувана работна сила, да се 
продуцира квалификувана работна сила која се бара на пазарот, и да се градат 
партнерства кои се насочени кон континуирана едукација и зголемување на 
квалификациите.   
 
Г-дин Нимиш Џавери, директор на УСАИД Проект за конкурентност, истакна дека 
проектот е дизајниран за да им биде од корист на студентите, универзитетите, 
компаниите и општеството во целина.  “Ни претставува задоволство да соработуваме со 
државниот универзитет Св.Климент Охридски и се надеваме дека оваа иницијатива ќе 
им овозможи на студентите повеќе можности и примена на стекнатото знаење во 
практични стуации на работното место”. 
 
“Целта на секој образовен процес е да се воспостави врска помеѓу теоријата и 
практичната реализација.  Практикантската работа претставува особено значаен 
елемент во наставниот план на нашиот универзитет,” рече Проф. Д-р Златко Зоглев, 
ректор на универзитетот Св. Климент Охридски.  “Студентите и нивните потреби се и 
секогаш ќе бидат приоритет на универзитетот Св.Климент Охридски, Битола, а со 
потпишувањето на овој Меморандум ќе се поттикне развојот на потенцијалните идни 
вработени, што е во интерес на младата популација на Македонија.”   
 
УСАИД Проектот за конкурентност беше започнат во август 2007 за да се поддржат 
иницијативите со кои се стимулираат домашни и странски инвестиции, да се опфатат 
извозните пазари со поголема вредност и да се отворат значителен број на нови 
работни места во Македонија.  
 
 

ЗАБЕЛЕШКА ЗА УРЕДНИЦИТЕ:     
Американскиот народ преку УСАИД има инвестирано околу 500 милиони американски долари 

во Македонија од 1993. УСАИД спроведува проекти со кои се зголемуваат инвестициите, се 
отвораат работни места, се намалува корупцијата и се подобрува квалитетот на образованието. 
Со овие иницијативи се поддржува транзицијата на Македонија кон стабилна демократија и 



 
 

 
 

нејзино успешно интегрирање во Европската Унија. УСАИД обезбедува економска и 
хуманитарна помош во повеќе од 100 земји. За повеќе информации упатете се на 
http://macedonia.usaid.gov 


